Егер Сіздің балаңыз логопед-мұғаліміне  сабаққа барып жүрген болса, сөйлеу тілін түзеу жұмысын бір немесе екі сабақта түзеу мүмкін емес. 

Ол үшін уақыт және логопедтің, баланың, ата-ананың біріккен көп еңбек етуі керек.I. Дыбыстың дұрыс айтылуын түзеу жұмыстары бірнеше бөлімнен тұрады:

1-бөлім — дайындық, логопедтің сабақтарына қызығушылықты қалыптастыру; есту, есте сақтау, арнайы ойындар және жаттығулар арқылы дыбыстық қабылдау назарын дамыту; артикуляциялық моторикасын қалыптастыру және дамыту —  бұл артикуляциялық жаттығуларды және арнайы ерін, тіл, дауыс, дем алуға арналған арнайы жаттығуларды орындау. Осы бөлім көптеген балаларда баяу өтеді және ұзақ жаттығуды талап етеді.  
2-бөлім — дыбысты қою. Арнайы тәсілдер арқылы немесе еліктеу арқылы жасалады.  
3-бөлім — автоматтандыру – дыбыстарды буындарда, сөздерде, сөйлемдерде нақты айтқызу. Көп балаларда баяу өтеді және ұзақ жаттығуды талап етеді.
4-бөлім — қойылған және автоматтандырылған дыбыстарды салыстыру. Бір дыбысты басқа дыбыстармен ауыстырып айтқан жағдайда жүргізіледі. 
 5-бөлім — ерікті сөйлеген жағдайдағы дыбыстарды автоматтандыру – ауызекі сөйлескенде, ойын кезінде, серуенде, басқа да уақыттарда жүргізіледі. 
Сөйлеу кезінде еріннің, тілдің дұрыс және жылдам қимылдауы, дыбыстардың дұрыс айтылуы үшін үйде көп жаттығу қажет. Егер дыбыс әлі де дұрыс айтылмаса артикуляциялық жаттығуларды орындаған жөн. Ал дыбыс қойылған болса – қорытындылап: баланың дәптеріне жазып берілген үй тапсырмасын жаттатып, дыбыстардың дұрыс айтылуын қадағалаңыз.

